
Nk’uko yashikirijwe na Mwene Omar na Abou Huraira (Imana Ibishimire bose),
mu vy'ukuri bavuga ko bumvise Intumwa y’Imana (Imana lyihe amahoro
n’imigisha) ivugira ku nkingi ya Minbar yayo Iti: “ Hari abantu bategerezwa
guheba ingeso yo kureka gusenga imisi ya gatanu (ljumaa), atar’'uko naho Imana
Allah Itere ikidodo ku mishaha yabo, hanyuma bace baba no mu basamaye “. (
Yakiriwe na: MUSLIM ).

Nk’uko yashikirijwe na Abdallah mwene Abi Qatada ko yashikirijwe na Se wiwe
avuga ko, Intumwa y’lImana (Imana lyihe amahoro n’imigisha ) yavuze Iti: “
Indoto nziza iva ku Mana, kurota nabi navyo biva kwa Satani. Rero mu gihe
umwe muri mwebwe arose nabi agatinya, n’aheze acire ibubamfu bwiwe maze
yikinge ku Mana Allah bivanye n’ingorane zayo, kandi mu vy’ukuri ntaco itwara
“. ( Yakiriwe na: BUKHARI ).

Nk’uko vyashikirijwe na Aisha umukenyezi w’Intumwa y’Imana (Imana lyihe
amahoro n’imigisha), yatubariye ko mu vy’ukuri yabajije Intumwa y’Imana
(Imana lyihe amahoro n’imigisha) kubijanye n’ikiza candukira (Twaun), Intumwa
y’'Imana (Imana lyihe amahoro n’imigisha) imubwira Iti: “ Kiba ari igihano Imana
Irungikira uwo Ishatse, ariko Imana Igatuma kibera impuhwe ku bemera Mana,
kandi nta mushumba azoshikirwa n’ico kiza ca (Twaun) hanyuma akaguma
yihanganira mu gihugu ciwe, atahura neza ko mu vy’ukuri atacomushikira atari
ico Imana Allah Yamwandikiye, uwo rero yandikirwa impera nk’iz’uwapfiriye mu
nzira y’lmana “. ( Yakiriwe na: BUKHARI ).

Nk’'uko yashikirijwe na Aisha ( Imana Imwishimire ), avuga ko mu vy'ukuri
Intumwa y’Imana ( Imana lyihe amahoro n’imigisha ) iyo yaba ashaka kuryama,
yarahuhera mu biganza vyayo, igasoma ivyokwikingira (Suratul lkhlaswi, na

Falagi na Annaas), hanyuma agaca yisiga umubiri wose
BUKHARI ).

( Yakiriwe na:

Nk’'uko yashikirijwe na Hudhaifa ( Imana Imwishimire ) avuga ko, Intumwa
y’'Imana (Imana lyihe amahoro n’imigisha ) yavuze Iti: “ Ibigeragezo vy’umuntu,
mu miryango yiwe, no mu matungo yiwe, no mu ruvyaro rwiwe, no ku mubanyi
wiwe, bicungurwa n’isengesho n’imperezwa, hamwe no kubwiriza ivyiza no
kubuza ibibi “. ( Yakiriwe na: BUKHARI ).

Intumwa y’Imana (Imana lyihe amahoro n’imigisha ) yavuze Iti: “ Ni kuri bura
Mwislamu wese, ukumvira no kwubaha, abikunda, atabikunda, kiretse mu gihe

(o

ategetswe gucumura, niyategekwa gucumura, nta kumvira canke kwubaha
( Bayihurijeko: BUKHARI na MUSLIM ).

Nk’uko yashikirijwe na Mwene Masudi (Imana Imwishimire ) avuga ko, Intumwa
y’'Imana (Imana lyihe amahoro n’imigisha) yavuze Iti: ¥ Gutuka umwislamu ni

ubukozi bw’ikibi, kandi kumurwanya ni ubuhakanyi
( Bayihurijeko: BUKHARI na MUSLIM ).

Nk’uko yashikirijwe na Abou Dhari ( Imana Imwishimire ), avuga ko yakiriye ku
Ntumwa y’Imana (Imana lyihe amahoro n’imigisha ) Ivuga ku vyo yakiriye ku
Muremyi wayo Avuga Ati: “Emwe bashumba banje! Mu vy’ukuri Jewe Nariziririje
guhemuka, Nongera Ndabigira ikizira hagati yanyu, kur'ubwo rero
ntimugahemukiranire “. ( Yakiriwe na: MUSLIM ).

Nk’uko yashikirijwe na Shadadi mwene Awsi ( Imana Imwishimire ) avuga ko
yakiriye ku Ntumwa y’lImana ( Imana lyihe amahoro n’imigisha ) ivuga Iti:
“[Kizigenza w’ibigongwe] n’uko umusavyi yovuga ati: ¥ Ewe Mana mu vy’ukuri
Wewe Uri Umuremyi wanje, nta yindi mana atari Wewe, Warandemye kandi ndi
umushumba Wawe, nkaba ndi no mw’isezerano Ryawe, kandi isezerano ryawe
ni ku vyo nshoboye, ndakwikinzeko bivanye n’ingorane z’ivyo nkora, ndemanga
inema wampaye, nkemanga yuko ncumura, rero Mbabarira, kuko atawundi
ababarira ivyaha atari Wewe “”’. ( Yakiriwe na: BUKHARI ).

Nk’uko yashikirijwe na Sahli ( Imana Imwishimire ) avuga ati: Numvise Intumwa
y’'Imana ( Imana lyihe amahoro n’imigisha ) ivuga Iti: “ Mu Bwami bw’ijuru
ahangana n’aho gushira inkoni, hari n’agaciro ntangere gusumba isi
n’ibiyirimwo, kugenda guharanira inzira y'Imana navyo ni vyiza gusumba isi
n’ibiyirimwo “. ( Yakiriwe na: BUKHARI ).

Nk’uko yashikirijwe na Anas ( Imana Imwishimire ) avuga ko Intumwa y’Imana |
Imana lyihe amahoro n’imigisha ) yavuze Iti: “ Umushumba ntaremera, mu gihe
ntaraba uwo akunda, gusumba imiryango yiwe, n"amatungo yiwe, n’abantu bose
“.  (Yakiriwe na: MUSLIM ).

Nk’uko yashikirijwe na Se wa Saidi AlKhuderi ( Imana Imwishimire ) avuga ko mu
vy’ukuri Intumwa y’lmana ( Imana lyihe amahoro n’imigisha ) yavuze Iti: “
Muzokurikira imigenzo y’ababatanguriye buke buke, kugera naho binjiye mu
mwobo w'umuserebanyi muwinjire “. Bavuga bati: [ Ewe Ntumwa y’Imana! Ni
Abayahudi n’Abakrisu ]? lvuga Iti: “ None ni bande “?. ( Yakiriwe na: BUKHARI ).

Nk’uko yashikirijwe na Abou Huraira ( Imana Imwishimire ) avuga ko Intumwa
y'Imana ( Imana lyihe amahoro n’imigisha ) yavuze Iti: “ Uwuzombeshera
n’ibigira nkana, niyitegurire ivyicaro vyiwe mu muriro udahera . ( Yahurijweko
na: BUKHARI na MUSLIM ).

Nk’uko yashikirijwe na Abou Dharri ( Imana Imwishimire ), avuga ko yakiriye ku
Ntumwa y’Imana ( Imana lyihe amahoro n’imigisha ) ivuga Iti: “ Hari batatu
batazovugishwa n’lImana Allah ku musi w'umuhero, Ntizobaraba ryiza,

'

Ntizobeza, kandi vyongeye bari n’ibihano bibabaza Avuga ati: Intumwa
y’'Imana ( Imana lyihe amahoro n’imigisha ) yabivuze incuro zitatu. Abou Dharri
yaciye avuga ati: [ Baragowe kandi barahomvye, ni bande Ewe Ntumwa y’Imana
]? Intumwa y’Imana ( Imana lyihe amahoro n’imigisha ) ivuga Iti: “ Ni uw’impuzu
zikora hasi, n‘uwiratira ivyo yatanze, hamwe n’uwutanga ibidandazwa vyiwe

abanje kurahira abesha “. ( Yakiriwe na: MUSLIM ).

Nk’uko yashikirijwe na Abou Huraira ( Imana Imwishimire ), avuga ko Intumwa
y’'Imana ( Imana lyihe amahoro n’imigisha ) yavuze Iti: “ Nta kwandukirwa, kandi
nta mukoshi, kandi nta gihuna, vyongeye nta n’ukwezi kubi “. (
Bayihurijeko: BUKHARI na MUSLIM ).

Nk’uko yashikirijwe na Swuhaibu ( Imana Imwishimire ), avuga ko Intumwa
y’'Imana ( Imana lyihe amahoro n’imigisha ) yavuze Iti: “ Ivy’umwemera Mana
biratangaje, ivyiwe vyose ni vyiza, kandi nta wundi arangwa navyo atari
umwemera Mana, kuko iyo ashikiwe n’ibimuhimbara, arashima, kandi
bikamubera vyiza. N’iyo ashikiwe n’ibimubabaza, arihangana, bigaca bimubera
vyiza “. ( Yakiriwe na: MUSLIM ).

17



18

(LAJ) Cuasll =17

Al cpd " ) ey JB B e A e ) oo
Moy adatid Jaall (3 jun s cony pdalid Aanll 3y (3L
(o)

Nk’uko yashikirijwe na Abou Huraira ( Imana Imwishimire ), avuga ko Intumwa
y’'Imana ( Imana lyihe amahoro n’imigisha ) yavuze Iti: “ Imana Allah Iravumye
umusuma vyiba irigi agacibwa ukuboko, hamwe nuwiba ikiziriko agacibwa
ukuboko “. ( Yakiriwe na: BUKHARI ).

Nk’uko yashikirijwe na Jundubi mwene Abdallah ( Imana Imwishimire ), avuga ko
Intumwa y’Imana ( Imana lyihe amahoro n’imigisha ) yavuze Iti: “ Hari umuntu
yavuze ati: [ Ndarahiye kw’lzina ry’lmana! Ko Imana Itababarira naka ]. Nibwo
Imana Nyenicubahiro Yaca Ivuga Iti: “ Uyo ninde ariko andahirako, avuga ko
Ntababarira naka !? Namaze kumubabarira, kandi ibikorwa vyawe nabifuse “”’
( Yakiriwe na: MUSLIM ).

Nk’uko yashikirijwe na Abou Saidi AlKhuderi ( Imana Imwishimire ), avuga ko
Intumwa y’Imana ( Imana lyihe amahoro n’imigisha ) yavuze Iti: “ Ntimugatuke
abasangirangendo banje, kuko umwe muri mwebwe naho yotanga inzahabu
zingana n‘'umusozi wa Uhudi, ntiyoshikana n’ikiganza c’'umwe muri bo, haba
n’igice caco “. ( Yakiriwe na: BUKHARI ).

Nk’uko yashikirijwe na Abou Huraira ( Imana Imwishimire ), avuga ko Intumwa
y’'Imana ( Imana lyihe amahoro n’imigisha ) yavuze Iti: “ Imana Izovuga ku musi
w'umuhero Iti: “ Abakundanye kubwanje barihe? Uno musi ndabashire mu

a7

gitutu canje, umusi ata kindi gitutu gihari atari iciwanje gusa “”’.

( Yakiriwe na: MUSLIM ).

Nk’uko yashikirijwe na Sofia na bamwe mu Bakenyezi b’Intumwa y’Imana (
Imana lyihe amahoro n’imigisha ) ko Yavuze Iti: ¥ Uwuzogenda kwa rumenyi,
akamubaza na kimwe, ntazokwemererwa amasengesho amajoro mirongo ine “.
( Yakiriwe na: MUSLIM ).

Nk’uko yashikirijwe na Abou Huraira ( Imana Imwishimire ), avuga ko yakiriye ku
Ntumwa y’'Imana ( Imana lyihe amahoro n’imigisha ) yavuze Iti: “ Uwuzogenda
ku mupfumu, canke kwa rumenyi, hanyuma akemera ivyo avuze, azoba
ahakanye ivyo Muhamadi yamanuriwe “. ( Yakiriwe na: AHMAD; 9536
n’abakirizi bayo ni abizigirwa ).

Nk’uko yashikirijwe na Abou Huraira ( Imana Imwishimire ), avuga ko yakiriye ku
Ntumwa y’Imana ( Imana lyihe amahoro n’imigisha ) yavuze Iti: “ Mbega murazi
uwabihombeyemwo “? Bavuga bati: Uwaburaniwe muri twebwe, ni uwutagira
amahera canke ivyo mu nzu. lvuga Iti: “ Uwabihombeyemwo mu runganwe
rwanje, azoza ku musi w'umuhero yarasenze, yarisonzesheje, yaranatanze
ishikanwa. Ariko akazoza yaratutse uyu, abeshera ubusambanyi urya, arya
amatungo yuriya, kandi yaraseshe amaraso y’uyu, akubita nuriya. Uyu ahabwe
mu vyiza vyiwe, nurya mu vyiza vyiwe, hanyuma ivyiza vyiwe nivyamuherana
imbere yuko aheza kuriha ibimuriko, hatorwe mu vyaha vyabo abishigweko,
hanyuma kandi atabwe mu muriro “. ( Yakiriwe na: MUSLIM ).

Nk’'uko yashikirijwe na Mwene Omar ( Imana Ibishimire bose ), avuga ati: [
Intumwa y’Imana ( Imana lyihe amahoro n’imigisha ) yarabujije Qazai ]. Nafiu
yabwiwe ati: [ Qazai n’iki ]?. Avuga ati: [ Ni ukumwa uruhande rumwe
rw’umutwe w'umwana, akareka urundi ruhande ].

( Yakiriwe na: BUKHARI na MUSLIM ).

Nk’uko yashikirijwe na Mwene Abbas ( Imana Imwishimire ), avuga ati: Umusi
umwe nari nungurujwe n’Intumwa y’lmana ( Imana lyihe amahoro n’imigisha ),
maze ivuga Iti: “ Ewe Musore! Mu vy’ukuri Jewe ngira ndakwigishe amajambo:
Cunga ivy’Imana, Izokubungabunga. Cunga ivy’lmana, Uzoyisanga imbere yawe.
Niwasaba, saba Imana Allah. Niwakenera imfashanyo, yisabe Imana. Kandi
utahure ko naho ihanga ryose ryogukoranirako rishaka ikintu ryogufasha, nta
nakimwe ryogufasha atari kwa kirya Imana Allah Yakwandikiye. Kandi naho
ryokorana rishaka ico rikugira, ntaco ryokugira atari kwa kirya Imana Allah

Yakwandikiye. lkaramu zarashizwe hasi, kandi n’ibitabu vyarabitswe
( Yakiriwe na: THIRMDHI, avuga ko ari nziza kandi yemewe .

Nk’uko yashikirijwe na Hudhaifa mwene Al-Yamani ( Imana Imwishimire ), avuga
ati: Abantu barakunda kubaza Intumwa y'Imana ( Imana lyihe amahoro
n‘imigisha ) kuvyerekeye ivyiza, nanje nkayibaza kubijanye n’ingorane,
kukwanka ntizize zinshikire. Mvuga nti: Ewe Ntumwa y’Imana! Twari mu
bupagane, n’ingorane, maze Imana Allah ltuzanira ibi vyiza, none ubwo inyuma
y'ibi vyiza hari izindi ngorane? Intumwa y’Imana ( Imana lyihe amahoro
n’imigisha ) ivuga Iti: “ Ego me “! Kandi mvuga nti: None inyuma y’izo ngorane

{

nta vyiza bindi? Yishura Iti: ¥ Nivyo, kandi hari ibiremereye gusumba “. Nanje
nti: Bibisumba gute ? Ivuga Iti: “ Ni abantu bazoza bararongora mu nzira itari iyo
narongoyemwo, kandi bakurikize imigenzo itari gwanje, uzobamenyamwo kandi
bizokubabaza “. Narabajije kandi nti: Ewe Ntumwa y’Imana! None inyuma y’ibi
vyiza, hari izindi ngorane? Ivuga Iti: “ Ego me! Abavugabutumwa bahamagarira

a9

ku miryango ya Gehinomu, uwuzobitaba, azowugwamwo Navuze nti:

Batubwire none ga Ntumwa y’Imanal? Yavuze Iti: “ Bo dusangiye urukoba, kandi
tuvuga ururimi rumwe “. Nca mvuga nti: Ewe Ntumwa y’Imana! Untegetse iki

{

nka hamwe vyonshikira? Ivuga Iti: Niwitwararike ubumwe bw’Abislamu

{a

hamwe n’uwubarongoye “. Narayibajije kandi nti: None nihaba ata bumwe
canke indongozi ? Yanyishuye Iti: “ Rero aho ni ukwiyubara utwo tugwi twose,
naho uzokumira ku muzi w’igiti, kugera naho urupfu rugusanga ariho wibereye

“. (Yakiriwe na: BUKHARI na MUSLIM ).

